
2025مئی 15اونينگ گو جری  نيو ز بليٹن مو رخہ   

******************* 

 يوه آکا شوانی جموں ہے  نصرت تے ظفر اقبال تيں خبر سُنو۔
******************** 

HEADLINES 

۔وزير دفاع نے کہيو کہ پاکستان  ايٹمی ہتهيار رکهن غے  قابل  نہيں ہے تے يوه ہتهيار  ١
 عالمی ادارا آئی اے ای اے گا کنٹرول مانہہ ہونو چاہيے۔

۔آرمی چيف نے بارہمولہ مانہہ اگلا مورچاں ور جاغے جواناں تيں ملاقات کی تے آپريشن   ٢
 سندهور مانہہ انُ غی بہادری نانہہ سہرايو۔

۔اج جموں مانہہ ترنگا ياترا کڈی گئی تانجے فوجی جواناں غی قربانياں نانہہ ياد کيو  جاسکے ٣
 تے اتحاد غو پيگام دتو جاسکے۔

۔حفاظتی دستاں نے اونتی پوره مانہہ کاروائی غے دوران ترے دہشت گرداں نانہہ مار مکايو۔۴  

۔رياسی غا  جنگل مانہہ مشکوک سرگرمی غی خبر غے بعد فوجی دستاں نے علاقہ نانہہ ۵
 گهيره مانہہ لے غے تلاشی کاروائی  شروع کی۔ 

********************* 

RAJNATH JK VISIT 

وزير دفاع راج ناته سنگه نے اج سرينگر غا بدا می باغ چهاونی مانہہ  بهارتی فوج غا  جواناں  
تيں خطاب کرتا واں کہيو کہ آپريشن سندور پاکستان تے پاکستان  مقبوضہ کشمير تيں دہشت 

گردی غے خلاف بهارت غو ايک مضبوط جواب ہے انُہاں نے فوج غی بہادری تے شجاعت غی  
تعريف کرتا واں کہيو کہ يوه آپريشن بهارت غا عزم تے طاقت غو ثبوت ہے۔ راجناته سنگه نے  

اس موقع ور کہيو کہ وے سرينگر اس واسطے آيا ہيں  تانجے ملک بهر غا عوام غی جانب  
تيں  فوجياں غی شجاعت تے محنت ور انُہاں نانہہ خراج تحسين پيش کريں۔ انُہاں نے مزيد اس  

دنيا نے ديکهيو کہ پاکستان نے بهارت نانہہ تهمکی دتی تے ايٹمی  طرح کہيو۔انُہاں نے کہيو 
ہتهياراں غا حوالہ تيں سوالات چايا جہيڑی بهارت غی قومی سلامتی واسطے ايک سنگين  

خطرو ہے وزير دفاع نے پاکستان غی جانب تيں ايٹمی ہتهياراں غی حفاظت ور سوال چاتا واں   
 عالمی برادری نانہہ اس ور سوچن واسطے کہيو انُہاں نے  مزيد اس طرح کہيو۔

*************************** 

ARMY CHEIF 

فوج غا سربراه جنرل اوپيندر ديودی نياج جموں  کشمير گا اپنا دوره غے دوران جناب اوپيندر  
نے اوپريشن سندهور غے دوران قبضہ لکير ور فوج  نانہہ غلبہ حاسل کرنور تعريف کی انُہاں  

نے جواناں نانہہ کہيو جے وے فيصلہ کنُ طاقت سنگ  کسے وی  للکار غو جواب دين واسطے 
ہر وقت تيارريں ايکس پوسٹ مانہہ فوج نے کہيو جے فوج گا سربراه نے  چنار کور غی 

دويزن دگر گو دورو لايو تے تمام رينک افسراں غے سنگ  بات چيت کی فوج گا جواناں سنگ  
خطاب کرتا واں انُہاں نے اپريشن  سندهور غے دوران قبضہ لکير ور غلبو حاصل کرن 

کاروائياں نانہہ سہرايو۔ واسطے انُ غی بہادری  جوش تے چوکسی   

************************* 

TIRANGA YATRA 



آپريشن سندهور غی زبردست کاميابی نے پورا ملک نانہہ فخر غو احساس دوايو ہے۔ بهارتی 
فوج غی بہادری تے حکمت عملی ہر شہری واسطے مثال بن گئی ہے آکاشوانی جموں گا  

نمائينده غے مطابق اس کاميابی نانہہ خراج تحسين پيش کرن واسطے اج جموں شہر مانہہ 
 ايک ترنگا ياتره کڈی جے غی۔ 

****************** 

PREZ SC 

عدالت عظمی غی جانب تيں رياستی اسمبلياں تيں پهيجيا گيا بلاں ور صدر تے گورنراں نانہہ 
عمل کرن واسطے  وقت غی حد مقرر کيا جان تيں بعد صدر جمہوريہ دروپدی مرمو نے عدالت 

)غے تحت رائے منگی ہے کہکيا صدر تے گورنر غا فيصلہ ور عدالت  1(143عطمی تيں  دفعہ 
مانہہ سوال چايو جاسکے تے کيا آئين مانہہ واضع  ہدايت نہ ہون تيں باوجود انُ ور وقت غی  
پابندی لائی جاسکے۔اس سال اپريل مانہہ عدالت عظمی نے گورنراں واسطے  بلاں ور فيصلہ 
کرن غی ايک مخصوص مدت طے کی تهی تے پہلی واری يوه وی کہيو کہ اگر کوئی بل گورنر  

تے صدر نانہہ تين ماه غے اندر اندر اس ور   تے صدر غے کول منظوری واسطے پهيجے
غے مطابو  صدر غا فيصلہ واسطے کوئی  خاص 201فيصلو کرنو چاہيے۔ جدکہ آئين  غی دفعہ 

 مدت طے نی کی گئی ہے۔

******************* 

OPERATION SINDOOR HAILED 

رياسی ضلع غا رہائشياں نے آپريشن  سندور غی کامياب کاروائی ور تعريف غو اظہار کيو يہ  
ايک پيشگی تے مربوط حفاظتی کاروائی تهی جہيڑی بهاری افواج غی قيادت مانہہ تے انتظاميہ  

غی مدد تيں عمل مانہہ لائی گئی۔اس کاروائی غو مقصد ابُهرتاواں خطراں نانہہ ختم کرنو تے  
عوامی تحفظ نانہہ مضبوط بنانو تهو۔مقامی عوام نے اس قدم نانہہ بهر پور حمايت دتی تے  

منظم تے موثر کاروائياں نانہہ سہرايو مقامی   برادری غا ليڈراں    حفاظتی دستاں غی فوری
نوجواناں غا نمائينداں تے  خانداناں نے افواج غی لگن تے محنت نانہہ خراج  تحسين پيش 

 کيو۔ آکاشوانی گا خبراں آلہ شعوبہ سنگ گل کرتا واں مقامی  افراد نے اس طرح کہيو۔
*********************** 

ENCOUNTER 

جنوبی کشمير غا پلوامہ  ضلع گا اونتيپورا،نادر،ترال علاقہ مانہہ دہشت گرداں تے حفاظتی  
نہ معلوم دہشت گرد ماريا گيا ہيں واضع ره جے يوه   ٣دستاں غے  بشکار  تصادم مانہہ  

آپريشن اج سويرے شروع ہوا تهو آئی جی پی کشمير  وی کے بردی  نے آکاشوانی  غا  کبراں  
دہشت گرد   ٣آلہ شعوبہ سنگ سرينگر مانہہ گل  بات کرتا واں  دسيو جے آپريشن غے دوران  

ماريا گيا ہيں تے ان غيلاش تصادم آلی جگہ تيں برآمد کی جارہی ہيں۔ انُہاں نے مزيد کيو جے  
ماريا  گيا دہشت گرداں غی شناخت کی جاری ہے اس تيں پہلا نادر ترال علاقہ مانہہ دہشت 

گرداں غی موجودگی غا باره مانہہ مخصوص اطلاعات غے بعد سويرے فوج جموں کشمير 
 پوليس تے سی آر پی ايف غا مشترکہ دستاں غی طرفوں تلاشی کاروائی شروع کی گئی تهی۔ 

******************* 

SEARCH OPERATION 

رياسی ضلع گا جنگلاتی علاقہ مانہہ مشتبہ نقل وحرکت غی اطلاع ور حفاظتی دستاں نے اج 
تلاشی مہمشروع کی آکاشوانی غا نمائينده غے مطابق گزشتہ رات باگا علاقہ مانہہ ايک خاتون 

مشتبہ افراد نانہہ ديکهن غی اطلاع ور مشترکہ تلاشی کاروائی شروع کی گئی  ٢غی جانب تيں 
يہکاروائی حفاظتی دستاں غی مشترکہ ٹيم گی جانب تيں فضائی نگرانی غے نال کی جارہی ہے  



حُکام  علاقہ غا تحفظ نانہہ يقينی بنان واسطے مکمل حفاظتی اقدامات کررہيا ہيں۔حفاظتی   
دستاں نے کٹهوعہ ضلع غا گگوال علاقہ مانہہ اج دوجے تہاڑے وی تلاشی کاروائی  جاری 

مشتبہ افراد غی موجودگی غی اطلاع دتی تهی۔  ٢رکهی جت ايک خاتون نے بدهار نانہہ   

******************** 

SHELLS DEFUSED 

بهارتی فوج نے قبضہ لکير  ضلع راجوری گا نوشہره علاقہ غے نيڑے  کلسی گراں  گا رہائشی  
علاقاں مانہہ پاکستان غی طرفوں گزشتہ تہاڑاں مانہہ کی گئی گولہ باری مانہہ نہ پهٹن آلا گولا 
نانہہ ناکاره بنايو ہے قابل ذکر ہے جے پاکستان غی طرفوں قبضہ لکير ور گولہ باری غے بعد 
کجُه زنده گولہ لبيا تها تاہمسرحدی ديہات مانہہ مقامی لوکاں غی حفاظت واسطے بهارتی فوج 

 نے انُہاں نانہہ کاميابی سنگ ناکاره بنا دتو ہے۔ 
********************* 

DGP 

جموں کشمير يو ٹی پوليس غا ڈائريکٹر جنرل نلين پربهات نے آئی جی پی جموں  بهيم سين 
ٹوٹی غے سنگ پاکستان غی طرفوں حاليہ جنگ بندی غی خلاف ورزی غے بعد صورتحال گو 

جائيزو لين واسطے پونچه ضلع گو دورو کيو سنئير افسراں نے اپنا دوره غو آغاز  ضلع  
پوليس لائين پونچه غو معائينو کرتا واں  جت انُہاں نے سرحد پار توں گولہ باری  توں ہون آلا 
نقصان گو جائيزو ليو۔انُہاں نے مقامی پوليس اہلکاراں سنگ وی بات چيت کی تے علاقہ مانہہ  
موجوده حفاظتی انتظامات غو جائيزو ليو۔بعد مانہہ ڈی جی پی تے آئی جی پی نے گولہ  باری 

ں سنگ ملاقات  واسطے رام سکُه ديو سنگه ضلع ہسپتال گو  دورو   مانہہ زخمی ہون آلا شہريا
لاغے زخمياں گو حال چال جانيو انُہاں نے زخمياں نانہہ يقين دهانی کرائی  جے انُ غيہر ممکن 
مدد کی جے گی زخمياں غی طبی ديکه بهال کرن غا سلسلہ مانہہ ہسپتال غا عملہ غی لگن تے  
تيز رد عمل غی وی تعريف کی اس دوره  نے عوام غی حفاظت نانہہ يقينی بنان تے اس طرح 

غی  ہنگامی صورتحال غے دوران بروقت رد عمل غی فراہمی واسطے انتظاميہ غا عزم ور 
  زور دتو۔

*********************** 

SCHOOLS OPEN 

ضلع پونچه غا بلاک بفليز تے سرنکوٹ مانہہ سکول ايک ہفتہ توں بعد دوباره کهل رہيا ہيں  
  تے واضع ره جے

يہ سکول پاکستان غی طرفوں گزشتہ دناں مانہہ کی گئی گولہ باری غی وجہ توں بند رکهيا گيا  
تها۔ ان سکولاں غا بند رکهن غو فيصلو طالب علماں غی حفاظت نانہہ ديکهتا واں کيو گيو تهو  

  سکون  غی واپسی غے سنگ تعليمی سرگرمی 

دوباره شروع  ہوگئی ہے جس توں  طلبہ اپنا معمول غا تعليمی معولات ور واپس آرہيا ہيں  
آکاشوانی غا  خبراں آلا شعوبہ سنگ گل کرتا واں سابقہ سرپنچ بفلياز نے سکولاں غا دوباره 

 کهن غو خير  مقدم کيو تے کجُ اس طرح کہيو۔
********************* 


